
IRITZIA

B ere herrian lortu ez duena lortu zuen

George W. Bush-ek orain dela hamai-

ka urte Albanian, Fushë Krujë izeneko

herri txikiko plaza handienean bere

estatua bat. Nork esango luke Alba-

nian Ameriketako Estatu Batuetako presidente ohia

hainbeste maite zutenik.

Bidaiatzen nagoenean, helburu bezala dudan lana

egiteaz gain ideia eta aukera berriak sortzen zaizkit

bertakoekin hitz egiten dudan heinean. Halaxe gerta-

tu zitzaidan Albanian nengoenean ere. Tirana hiribu-

ruko hostalean, beste bidaiariekin berriketan ari gine-

la mutil batek aipatu zigun bazegoela bereziki herri

bat Bush presidentea omentzen zuena 2007. urtean

bisitan hara hurbildu zenetik. Hain interesgarria irudi-

tu zitzaigun albistea gure bidaia moldatu genuela

etxera bueltatu aurretik Fushë Krujë-ra joateko.

Estatua bakarrik ez, okindegi eta kafetegi batek

ere bere izena daramatela ikusi ahal izan genuen

iritsi bezain laster. Lehenengoa 2011. urtean izan

zen inauguratua eta hiru metroko altuera dauka.

Sali Belisha, Albaniako lehen ministroa izan zen

egun hartan omenaldiaren gidaria, Bush eta estatu-

batuarrak goraipatuz herritarren txalo zaparrada-

ren artean. Haren esanetan monumentua eraikitze-

aren erabakia politikari guztien artean izan zen

adostua presidente ohiaren bisita errepikaezina

izan zelako eta albaniarrei zin egin ziena gaur egun

errealitate bat delako. Albania NATOko kide da

2009. urtetik.

Plaza ikusi ondoren kafetegira sartzea erabaki ge-

nuen eta hantxe topatu genituen bi zerbitzari George

W. Bush kafetegia leloa aurrealdean zeraman kamise-

tarekin. Alboan, txoko txiki berezi batean presidente-

ak erabilitako aulkiak ere gordeta dituzte jendeak iku-

si ditzan.

Eguna amaitzeko okindegira abiatu ginen ogi zati

bat erosi eta nik langileei argazki batzuk atera ahal

izateko.

Polita izan zen bidaia, herrira iristea erraza izan ez

zen arren. Topatu genuena ez zen nire gustukoa izan,

ez dut uste berriro aipatu nahi ez dudan pertsonaia

horrek inongo omenaldirik merezi duenik.

Bizi garen garai honetan ordea, ezerk ez nau harri-

tuko.

URA ITURRALDE
ARGAZKILARIAFushë Krujë

George W. Bush maite 
duen albaniar herria

Tirana hiriburuko hostalean,
beste bidaiariekin 
berriketan ari ginela 
mutil batek aipatu zigun 
bazegoela bereziki 
herri bat Bush presidentea
omentzen zuena 
2007. urtean bisitan 
hara hurbildu zenetik

Imanol Garcia Landa

Alex Padillak (Amasa-Villabona, 1987) sare sozialak

kudeatzen lan egiten du. Gaztea irratirako sare sozia-

len arduraduna edo community managerra izan zen

hiru urtez, eta egun Tabakaleran ari da zeregin horre-

tan. Kezka handia du euskarak mundu digitalean

duen presentzia urriaz. 

Zer da ‘community manager’ bat eta zer egiten du?

Community manager lanari buruz hitz egiterakoan,

asko jotzen dugu ingelesera, baina gurera ekarrita,

sare sozialez arduratzen den pertsona bat da. Marka

batek, hedabide batek, harategi batek, edonork izan

ditzake sare sozialak, baina oso garrantzitsua da sare

sozial bakoitza kudeatzea. Instagramera edonork igo

dezake argazki bat, edo Twitterren txio bat edonork

idatzi dezake, eta pentsatu daiteke ez dela profesio-

nal bat behar hori gauzatzeko, baina gure lana da sa-

reetan gertatzen den hori gurera ekartzea, eta gure

marka edo dena delakoa sareetara zabaltzea. Sare

sozialak dinamizatzea, eta gure marka zabaltzea

modu informatibo batean edo

modu entretenigarri batean, eus-

karriaren arabera. 

Sare sozialez ari garenez, zein

dira gaur egun indar gehienak du-

tenak?

Zalantzarik gabe, gazte guztien

ahotan dagoena Twitch da. Ibai

Llanos bilbotarra, adibidez, sekulako arrakasta duen

twitchlari bat da. Streamerra da, hau da, bideo jokoe-

tan jolasten grabatzen dute euren burua eta hori zu-

zenean zabaltzen dute. Esango nuke momentuko

sare sozialak lau direla: Twitch, Tik Tok, Instagram eta

Youtube. Horiek dira puntan daudenak. Facebook ez

dago oraindik hilda, baina orain Mark Zuckerbergek,

horren guztiaren jabeak, metabertsoa eta adimen ar-

tifizialarekin dago lanean, eta nolabaiteko susmoa

dago gero hori dena Facebooken sartuko dela, eta

berriro izango dela lehen mailako sare soziala. Orain-

txe bertan oso zaharkitua dago.

Sare sozialak hainbeste erabiltzen ez dituztenen-

tzako, nola azaldu zer garrantzia duten gaur egun?

Ezinbestekoak direla esan daiteke?

Nire ustez badira. Oso adibide argia dut: lehen heda-

bide batek zerbait kontatu nahi zuenean, irakurleak

edo ikusleak jasotzen zuen informazioa eta listo. No-

rabide bakarreko komunikazioa zen. Eta orain, sare

sozialei esker, komunikazioa bi no-

ranzkoan bihurtu da. Eta nolabait,

bai hedabideek edo bai marka ba-

tek, bere informazioa eman edo

zerbait kontatzen dutenean, en-

tzule edo hartzaile hori kontaktuan

jarri daiteke segituan eta bere

erantzuna edo feedback hori

«Entretenimendua falta
zaigu mundu digitalean»

ALEX PADILLA 
TABAKALERAKO SARE SOZIALEN ARDURADUNA

Sare sozialetan gazteentzat euskarazko edukiak sortzearen garrantzia
nabarmendu du, eta euskaraz erreferenteak falta direla gaineratu du.  

«Kontsumitzaileak
badaude, euskaraz
kontsumitzeko
gogoa duen 
jendea badago»

ELKARRIZKETA

zaintzen badituzu, gustatzen zaizkion eduki horiek

eskainiz, gustatzen zaion informazio hori berehala

bidaliz, bada modu bat zure markari leialak izan dai-

tezen lortzeko, eta gaur egun hori oso garrantzitsua

da dagoen lehiakortasuna ikusita.

Eta garai berri hauetan, euskarak zer presentzia du?

Gaztea irratian hiru urte pasa nituen, eta hor bai kon-

turatu nintzela mundu digitalean entretenimendua-

ren alorrean zer gutxi dagoen euskaraz. Albisteak eta

informazioa euskaraz izatea oso ondo dago, baina

entretenimendua falta zaigu. Azkenean nik bideoak

behar ditut Tik Token euskaraz. Youtuben tutorialak

behar ditut euskaraz, jakiteko adibidez nola prestatu

dezakedan jaki bat. Euskarazko edukirik ez dago. Ez

dakit arrazoia izango den ez dela errentagarria. As-

kotan hedabide publikoei tokatzen zaie apustu hori

egitea; Gaztean argi genuen gazteek ez dutela irratia

lehen bezala entzuten, sareetan daudela, eta horre-

gatik zentratu ginen sareetarako edukiak egiten.

Kontsumitzaileak badaude, euskaraz kontsumitzeko

gogoa duen jendea badago, baina ez daude gaur

egun gazteek kontsumitu nahi dituzten produktu ho-

rien kalitatea emango dutenak. Nolabait euskara izan

da beti eduki didaktikoekin lotu den zerbait, akade-

mikoagoa, eta askotan beldurra eman izan digu en-

tretenimenduzko produktu dibertigarriak egitea, lo-

tsagabeak. Dantza euskaldun batekin Tik Tok bat

grabatzea kosta egiten zaigu; gero ere izaera kontua

bada, baina badago kontsumitzailea hori jaso nahi

duena, gustatuko litzaigukeena modu horretara bizi-

tzea. Ameriketako Estatu Batuetan egiten diren jolas

eta erronka horiek gurera ekartzea oso garrantzitsua

IRAGARKI LABURRAK

SALGAI. Bi txekor saltzen ditugu, bat arra eta bestea
emea. Interesatuek deitu 607 668 603 (Joxe Kruz) 
zenbakira.

LANA. Tolosako Fisioterapia zentro batean lanaldi erdiz lan
egiteko fisioterapeuta baten bila gabiltza. Interesatuek bidali
kurrikuluma kurrikulumaktolosa@hotmail.com helbidera.

Zure iragarki laburra argitaratzeko deitu 943 65 56 95 zenbakira, idatzi ataria@ataria.eus helbidera edo pasa 
ATARIA-ko bulegotik (San Esteban, 20. Tolosa). Iragarki guztiak iragarkilaburrak.eus-en.

ELKARRIZKETA

eman. Orain hedabideek jasotzen dute bere irakurle,

entzule edo ikusleen erantzuna eta lehen hori ez zen

pasatzen. Zuk bi noranzko bide hori ez baduzu susta-

tzen, oso zaharkitua geratzen zara. Eta une honetan

ezin duzu hori egin gabe utzi; gainera jarraitzaileen

leialtasuna mantentzeko balio du. Zure jarraitzaileak

da, horrek mantentzen duelako gure hizkuntza bizi-

rik. 

Aipatutako sare sozial horietan ibiltzen diren ba-

tzuk oso gazteak dira, hamar urte dituztela hasten

dira. Eta euskaraz ez badago edukirik, ez dute erre-

ferenterik. 

Hala da, eta gainera ohitura txarrak hartzen dituzte.

Zure erreferenteak sareetan lan egiten duten erdal-

dunak badira, gero kosta egingo zaizu euskaraz kon-

tsumitzea. Lehen telebistarako edukiak euskaraz sor-

tzen ziren moduan, nire ustez erakundeek indar asko

egin eta diru asko inbertitu behar dute euskarazko

eduki digitala sustatzeko. Badakit ekimenak egiten

dituztela, baina hor lanketa serio eta sakon bat egin

behar da, hor dagoelako arazorik larriena. Kontsumi-

tzeko jendea badago, eta hori Gaztean ikusi genuen,

funtzionatzen zuela eta gose hori bazegoela, eta jen-

deari gustatzen zaizkiola euskarazko entretenimen-

duzko edukiak, baina sortu egin behar dira. Ezin da

Gazteatik bakarrik izan gazteengana iristen garenak.

Diru laguntza batzuk sortu behar dira euskarazko

eduki dibertigarriak sortzeko, influencerrak eta sare-

etatik bizi diren pertsona horiek erdarara jotzen dute

hortik dirua lortzen dutelako. Markek kontratatzen

dituzte, baina horretarako zure jarraitzaile kopurua

potoloa izan behar da. Eta hor dago arazo larri bat,

erdarara jotzen da jarraitzaile kopurua handitzeko. 

Nik ezagutzen ditut kasu asko, euskal aktore asko,

euskaraz egindako telesail batetik atera direnak, sa-

reetan jarraitzaile kopuru interesgarriak dituztenak,

baina gero Madrilera badoaz telesail baterako cas-

ting bat egitera, hangoek zenbakiei eta jarraitzaile

kopuruei begiratzen diote askotan. Zure komunika-

zio guztia euskara hutsean egiten baduzu, zenbaki

horiek oso mugatuak dira, eta hazkunde hori oso mu-

gatua izaten da. Globalizazioak oztopo asko eta min

handia egiten dio euskarari alor digitalean.

Jarraitzaile kopuru potentzialari dagokionez, dio-

zun moduan, gaztelerarekin lehiatzea ezinezkoa da.

Eta dirua ere kontuan hartu behar da. Nik ez dut eza-

gutzen gaur egun sare sozialetan euskaraz sortzeaz

bizi den inor. Ez dago euskaraz aritzen diren youtu-

ber edo twitchlaririk eta hortik bizi direnak. Oso ga-

rrantzitsua da, beraz, erakundeek horren aldeko

apustua egitea. Talentua badaukagu.

Datuei dagokionez, argazkirik baduzu sare soziale-

tan euskarak duen presentziaren inguruan?

Daturik ez dut, baina badaude egitasmo interesga-

rriak, 3.000 twitch izenekoa adibidez, Twitch plata-

forman egon zen mugimendu bat euskararen pre-

sentzia bermatzeko. Gero badaude Tik Token ere

hainbat traola erabilita komunitate hori sortu nahi

duten hainbat pertsona. Militantziak hor ere asko egi-

ten du: zuk euskaraz kontsumitu nahi baduzu, bila-

tzen dituzu moduak komunitate horiek sortzeko. Bai-

na oso garrantzitsua da, esaten nuen moduan, sor-

ELKARRIZKETA

ELKARRIZKETA

berriak ikusten genuen, Goenkale...

Orain Go!azen ikusten dute, baina

hori bukatzen denean ez dago

ezer. Eta hor dago arazoa, errefe-

rente digital horiek behar dituzte-

la. Nire garaian Son Gokuri buruz

hitz egiten genuen moduan, gaur

egun youtuber horrek igo duen bi-

deoa edo Tik Token egiten duten

dantza biral hori dute hizpide. 

Esan daiteke, beraz, gaur egun

hamar eta hogei urte bitarteko

gazteak galtzen ari garela, mundu digitalean euska-

raz aritzeko?

Nire ustez bai. Gu Tolosaldean bizi gara, eta hemen-

go kontsumo ohiturak euskaldunak dira, eta euskara

mamitsua dugu, baina kanpora bazoaz, Bilbon edo

Donostian bertan, beste modu batera bizi dute erre-

alitatea. Gazte guztiek mugikor bat dute eskuetan

eta ez dute kontsumitzen guk kontsumitzen duguna.

Hainbeste eskaintza dituzte: telesail bat erdaraz edo

ingelesez ikusteko aukera, edota influencer horrek

edo besteak zer egiten duen begiratzea... Esan beza-

la, hor dago arazoa, euskaraz ez dagoela erreferente-

rik. Askotan gertatzen zaigu guri, kanpaina bat egite-

ko jendea fitxatu nahi dugunean, telebistako jendea-

rengan pentsatzen dugula, Aitziber Garmendia eta

Jon Plazaola, adibidez. Baina horiek ez dira gure gaz-

teen erreferente digitalak; gure belaunaldiko umoris-

tak dira, baina ez daude nolabait unibertso digital

horretan sartuta. Ez da irtenbidea Aitziber Tik Tok

bat egiten jartzea, baizik jende gaztea fitxatzea, sol-

data bat jarriz, bizitzeko aukera izan dezaten euska-

razko produktu digitalak sortzen. Uste dut natibo di-

gitalak diren horiek fitxatu behar direla, ez telebista-

ko jendea digitalera eramatea ezagunak direlako.

Ezagunak dira guretzako, 34 urte dituen Alex Padilla-

rentzat, ez hamabi urte dituen bilbotar batentzat.

Sortzaile fabrika bat martxan jarri behar da, bestela

gure gazteek gazteleraz kontsumitzen jarraituko

dute. Informazioa euskaraz badago, baina entreteni-

mendua falta da. 

tzaileek nolabaiteko babesa iza-

tea. Ez duzu dena diruarengatik

egiten, baina horrelako bideo bat

egiteak esfortzu bat suposatzen

dizu, eta hori lan bat da. Sareetan

lan egiten dugunok ez gaude zor-

tzi ordu pantailaren aurrean begira

ea Instagramen zer publikatzen

den. Estrategia batzuk plantea-

tzen egoten gara, gure publikora

nola iritsi gaitezkeen ikusiz,... Oso

garrantzitsua da lanketa bat egitea, eta horregatik da

profesio bat. Zer lortu beharko genuke? Euskal in-

fluencer, twitchlari edo youtuberrak izatea. Adibidez,

begira pilotak zer arrakasta duen hemen Euskal He-

rrian. Zergatik ez dugu Ibai Llanos bezalako bat, pilo-

ta komentatuko duen twitchlari bat? Eguzkitze bat

baina modu dibertigarri batean Twitchen pilota par-

tida bat komentatzen. Beraz, euskaraz sare soziale-

tatik inor ez bizitzen egotea oso arriskutsua da.

Izan ere, gaur egun gazteak komunikabideetatik

baino sare sozialetatik elikatzen dira.

Eta beraien erreferenteak youtuber hori, beste tik-to-

ker hori edo twitchlari hura dira. Eta komentatzea

ahaztu egin zaigun kontu bat azpidatzien gaia da.

Instagramen badaude aukerak beste hainbat hizkun-

tzetan azpidatziak jartzeko, baina zergatik ez euska-

raz? Gai horren inguruan mugimendu bat sortu be-

harko genuke. Ni Bartzelonan eta Madrilen bizi izan

naiz, eta erdaraz egin izan ditut stories guztiak, eta

orain bai hasi naizela euskaraz ere egiten. Bada, azpi-

datziak edo esaldiren bat jartzen dut euskaraz eta er-

daraz, nire Kataluniako lagunek uler dezaten zer ari

naizen esaten eta euskaldunek beraien hizkuntzan

kontsumitzeko. Baina hor ere arazoa dago, ez baitau-

de erraztasunak guk gure hizkuntza alor digitalean

erabili ahal izateko. 

Irtenbidea, beraz, erakundeen laguntza jasotzea

izango litzateke edukiak sortzeko.

Badakit horren aldeko apustua egiten hasi direla, bai-

na uste dut oso serio jarri behar direla horrekin. Esan

daiteke belaunaldi bat galtzen ari garela. Lehen Hasi-

«Irtenbidea jende
gaztea fitxatzea da,
soldata bat jarriz,
bizitzeko aukera
izan dezaten
euskarazko
produktu 
digitalak sortzen»

ZIENTZIAREN TALAIA

Zientziaren Talaia

B i mila eta hogei-

ta bigarren ur-

tean zazpiga-

rren urteurrena beteko

du Zientziaren Talaiak,

TOLOSALDEKO ATARIAn

zientziak duen txoko

xume honek. Hainbat gai

izan ditugu hizpide urte

guzti horietan zehar: eli-

kadura, medikuntza,

transgenikoak, azukrea, kafea, haragia, arrautzak,

babarrunak... azken aldian, gaurkotasunak behartu

gaitu COVIDa eta birusak ere sarritan hemen ager-

tzea, baina, urte hauetan beti sentitu dut norbait ba-

zegoela hitz hauen beste aldean, noizean behin, zer-

bait irakurtzen eta, agian, ikasten. Horrexegatik, be-

rrikuntza batekin dator 2022a.

Horixe da talaia honen helburua: erakustea eta

ikastea. Izatez, talaia inguru

zabalak begiztatzeko toki ga-

raian kokaturik dagoen dorrea

dela dio Harluxetek eta, talaia-

ria, bertan dagoen zelataria.

Txoko honen definizioarekin

bat dator, izan ere, hona ekarri

nahi izaten ditut zientziari bu-

ruzko informazio eta albiste

garrantzitsuenak, xehe-xehe

zuri, irakurle, azaltzeko. Zien-

tzia dibulgazioaren bitartez

lortzen da hori. Herritar guz-

tiek ez dute zientzia-adituak

izan behar, noski, ni ere eko-

nomian aditua ez naizen beza-

la, adibidez. Horrexegatik,

zientzian ohikoak diren kon-

tzeptu konplexuak beste

JOSU LOPEZ-GAZPIO
KIMIKAN DOKTOREA

ETA ZIENTZIA  
DIBULGATZAILEA

modu batera azaldu behar izaten ditut. Beste modu

batera, baina, zientziaren zorroztasunari hutsik egin

gabe.

Bada, esan bezala, 2022a beste berrikuntza bate-

kin dator Zientziaren Talaiaren jarraitzaileentzat. Au-

rreko azarotik, Zientziaren Talaiak bere saioa du ATA-

RIA IRRATIAn. Hilabeteroko maiztasunez, ordubete in-

guruko saioan bilduko dizkizuet azken hilabeteko

zientzia-albiste garrantzitsuenak eta beste zenbait

bitxikeria ere izango ditugu hizpide. Irratsaio honen

bitartez gaurkotasuna lortzea da helburu eta, batez

ere, zientziarekin lotura duten albisteak azaltzea,

modu laburrean.

Ez kezkatu, irakurle, ez baituzu zure hilabeteroko

hitz idatzien dosi hau galduko. Zientziaren Talaiak

tinko eutsiko dio txoko honi, hemen jaio baitzen. Uhi-

nen bidezko esperimentuak martxan dirauen bitarte-

an, proposamen batekin natorkizu, irakurle. Irratsaio-

aren ataletako bat entzuleen txokoa da eta, jakina,

Talaiaren irakurle finek badute

lekua bertan. Horrexegatik,

zientziarekin lotura duen edo-

zein galdera, iruzkin edo gai-

proposamen bidali dezakezu

ataria@ataria.eus posta elek-

tronikora eta pozarren eran-

tzungo dizut uhinetatik.

2022. urteak hainbat zien-

tzia-albiste ekarriko dizkigu:

pandemiaren garapena, es-

pazioko misioak, HIESaren

eta malariaren aurkako txer-

toen garapena, klima-aldake-

ta... horiek eta oraindik eto-

rriko direla ez dakizkigunak

aztertuko ditugu uhinetan

edo paperean.

Ongi etorri 2022!

2022a beste berrikuntza
batekin dator

‘Zientziaren Talaia’-ren
jarratzaileentzat. Aurreko

azarotik, ‘Zientziaren
Talaia’-k bere saioa du

‘Ataria Irratia’-n. 

LANDAGUNEKO
FABRIKA 

Ontzi Fabrika izan zuten 1933tik 1968ra bitartean, Bidanian. Muñoa 
Pagadizabal anaiek sortu zuten, batik bat, herriko baserritar gazteei
eta baita emakumeei ere, herrian lan egiteko aukera eskaintzeko. 

Eneritz Maiz Etxarri

B idania-Goiazko Udalak herriaren historia

bildu nahi izan du, herritarren testigan-

tzak jasoz. Liburua eta dokumentala

osatu dituzte, eta Bidaniako Ontzi Fabri-

kari tiraka osatu dute 1933tik 1968ra bitarteko histo-

ria. Garai horretan Bidania eta Goiatz bi herri ziren.

XX. mendean jazo ziren gertaera historiko desberdi-

nen lekuko zuzena izan zen Bidania Ontzi Fabrika.

Iban Urdapilleta eta Josu Eskibel herritarrak buru-

belarri aritu dira liburua eta dokumentala egin ahal

izateko lanean. Testigantza ugari jaso dituzte, eta

herritarren parte hartzea lortu dute. Alboan izan di-

tuzte Edurne Agirrezabala historialari zizurkildarra,

eta Sendoa Lusarreta argiztapen, grabazio eta edi-

zio teknikaria.

Baina nondik edo nolatan agertzen da Ontzi Fabri-

ka bat Bidanian? XIX. mendean, beste hainbat eus-

kaldunek bezala Argentinara migratu behar izan zu-

ten, eta horietako bat Markos Antonio Muñoa Iraola

bidaniarra izan zen. Argentinan lanean aritu eta abe-

rastuta egin zuen Euskal Herrirako bidea. Jaioterrira

itzultzean inbertitzen ahalegindu zen. Donostiako

Alde Zaharrean egon zen bizitzen, baina herriareki-

ko lotura ez zuen inongo momentutan galdu.

Adinean izugarrizko aldea bazuten ere, Bidaniako

Manuela Josefa Pagadizabalekin ezkondu zen 

Muñoa. Pagadizabal irakasle ikaske-

tak egin ahal izateko diru laguntza

eske joan zitzaion, eta Muñoak bera-

rekin ezkontzeko gonbita egin zion,

eta onartu egin zion.

Donostiara joan ziren bizitzera, eta

bi seme izan zituzten: Juan eta Migel.

Bi seme horiek izango ziren gero,

amaren laguntzarekin, Bidania-Goia-

tzen hainbeste aldaketa egingo zi-

tuztenak. Behin Pagadizabal alargun

geratu zenean, beste eraikuntza ba-

tzuen artean, eliza, udaletxea edota

Muñoa jauregia egin zituen herrian.

Juan eta Migel Muñoa Pagadizabal

anaiek, gerora ere, bai Bidanian eta

baita Donostian ere beste hainbeste

aktibitate egin zituzten. Horien arte-

an, XX. mende hasieran, Alkartasuna

sindikatua, Lecherias fundazioa,...

moduko elkarteak sortu zituzten. Hizkuntza arloan

ere asko mugitu ziren anaiak. Donostian, esaterako,

hezkuntza munduan nahikoa aurreratuak izan ziren,

eta biek eskola pribatuak eraiki zituzten Donostiako

gazteei hezkuntza eskaintzeko. Juanen kasuan musi-

ka arloko eskola bat ere sortu zuen, eta Migelek, al-

diz, euskararekiko zuen maitasuna tarteko,  Alde Za-

harrean lehen ikastolak sortu zituen. 

Herritarrei eta gizarteari laguntzeko hainbat jar-

duera egin zituzten bi anaiek, eta Bidanian, landa

eremuan laguntzeko eraiki zuten Ontzi Fabrika. Be-

raien aitaren kasuan bezala, landa guneetan, kasu as-

kotan, bizimodua bilatzera kanpora joan behar izaten

zuten. Hori horrela, herrian bertan industria txiki bat

jartzea erabaki zuten, bertako bizilagunek baserritik

kanpo beste bizimodu bat izan zezaten. Alfareria

Guipuzcoana sortu zuten 1933. urtean beraien jabe-

tzakoa zuten Muñaberriko soroan.

Ez da kasualitatez sortzen Ontzi Fabrika. Bidania-

ko geologiak badu berezitasun bat, eta lurzoruak

buztin berezia du. Ezaugarri geologiko naturala

aprobetxatu zuten lehen buztinezko fabrika martxan

jartzeko. Herritarrei lana emateaz gain, euskal kultu-

rari ere bultzada bat eman nahi izan zioten. Arrue

moduko margolariek euskal motibo tradizional ho-

riek berreskuratu nahi izan zituzten, eta Alfareria Gui-

puzcoanan joera horri jarraituz euskal motibo horiek

jarraitzen ahalegindu ziren. Horretarako Dionisio Az-

kue margolari eta idazlea eraman zuten fabrikara.

Dunixi ezizenez zen ezaguna, eta joera horri jarrai-

tzen lagundu zioten, eta baita prestigioa ematen ere.

Jorge Oteiza berari ere deitu zioten ea parte hartu

nahi ote zuen. Kasu honetan, ordea, piezak eginak

zeuden eta banan-banan pintatu beharrekoak zire-

nez, Oteizari ez zitzaion gehiegi gustatu. Berak sor-

tze prozesu osoa nahi zuen jorratu, baina bere ibilbi-

dean mugarri bat izan zen Bidaniakoa.

36ko gerrarekin, itxiera

1936an bukatu zen Alfareria Guipuzcoanaren ibilbi-

dea. 36ko gerran, tropa matxinatuak irailaren 19an

Bidaniara iritsi zirenean fabrika itxi egin behar izan

zuten. Muñoatarrek herritarrekiko maitasuna zuten,

1950ko hamarkadan, Bidaniako Ontzi Fabrikan emakumeak lanean.
ALVAREZ, M: EUSKAL LOZAK ETA PORTZELANAK: XVIII-XX MENDEAN

eta euskaltzaleak ere baziren, eta

gerra garaian hori leporatu zieten.

Zigortuak izan ziren. Donostiako

Kursaaleko kartzelan egon ziren

preso bi anaiak. Baina, familia tar-

teko erabiliz, —Frantzian ez zuten

seniderik—Frantziara erbestera-

tzea lortu zuten. Hori ez zuen edo-

zeinek lortzen, eta kontuan hartu

beharrekoa da; garai hartan ere guztiek ez zituzten

pribilegio horiek.

Gerozko urteak Frantzian pasa zituzten, eta bitarte-

an Ontzi Fabrika itxita egon zen. Gipuzkoako Comi-

sion Provincial de Incautacion de Bienes erakundea-

ren esku geratu zen fabrika, baina ez fabrika bakarrik,

hurrengo urteak ere korapilatsuak izan ziren Muñoa

familiarentzat, eta Bidanian zituzten jabetza guztiak

erakunde horren eskuetan geratu zitzaizkien.

1941. urtean, berriz ere, Ontzi Fabrika martxan ja-

rriko da. Kasu honetan, muñoatar familia atzerrian

egongo da, baina Vicente Muñoa Loinazek hartuko

du gidaritza. Vicente Muñoa ez zen muñoatarren fa-

miliako kide zuzena, baizik eta, bizilaguna. Ontzi Fa-

brikaren lehen urteetan bertan lan egin zuen Vicente

Muñoak, eta bazuen esperientzia.

Testuinguru ekonomiko oso gogorrean hasi ziren

lanean. Gerra osteko urteak ziren, eta luxuzko indus-

tria bat martxan jartzeko ez zen garairik onena, bai-

na Vicente Muñoa eta bere langileek 1950. urtera

arte irautea lortu zuten. Egiten zituzten piezei dago-

kionean lehen urteen jarraipena zen.

Buztinezkoak ziren oraindik, eta bes-

teak beste, irudi erlijiosoz marraztuak.

Juan eta Migel Muñoaren familiek

atzerrian jarraitzen zuten. Ondasun

pila bat zituzten desjabetuta, eta pro-

zesu judizial batzuen ondoren, 50. ha-

markadan lortu zuten jabetza batzuk

berreskuratzea. Horiek negozio bihur-

tu nahi izan zituzten, eta horietako bat izango zen

Ontzi Fabrika.

Buztinetik portzelanara

Buztinezko produkzioa atzean utzi, eta jada portze-

lanarekin hasiko dira. Horretarako Porcelanas Bida-

soa hartu zuten eredu moduan. Fabrica de Porcela-

nas Vidania jarri zioten izena, eta produkzio berriare-

kin hasteko Frantziako Limogestik tekniko bereziak

ekarri zituzten. Portzelanaren produkzioan Limoges

punta-puntako industria zen. Lehendabizi labea egin

zuten, eta haren inguruan eraikina. Portzelana zera-

miketan dagoen produkturik garestiena da, eta egi-

ten zailena. 

1950ean hasi eta 1953 bitartean aritu ziren lanean.

Langileekin arazoak izan zituzten gizarte segurantza

ez zitzaielako ordaintzen, eta prozesu judizialak eta

arazo ekonomikoak tarteko, 1955ean itxi egin zen fa-

brika. Kalitate oso altuko portzelana ekoizten zuten. 

Aldi berean, Muñoa familiak Iparraldean Elkar ize-

neko enpresa bat ireki zuen errefuxiatuei lana ema-

Eskola bukatu eta
14-16 urterekin
Bidaniako neska
gazte askok 
egin zuen lan 
Ontzi Fabrikan

teko, eta hori ere gaizki atera zitzaien. Muñoatarren

inbertsio ekonomikoak bata bestearen atzetik joan

ziren, Ontzi Fabrika barne. Enkantean atera ziren ja-

betza batzuk, baina kasu honetan Ontzi Fabrika Isi-

doro Moreno eta Rosario Colto madrlldarrek erosi

zuten. Itxita egon zen fabrika denboraldi horretan.

Ontzi Fabrikaren ibilbidea bukatua zegoela ema-

ten zuenean, ordea, Morenok eta Coltok Juan Fran-

cisco Puenteri saldu zioten, eta honek martxan jarri

zuen fabrika. Puentek, aurretik, Muñoatarrena zen

etxea erosia zuen, eta Bidanian jabetza batzuk ero-

siak zituenez, Moreno abokatua fabrika eskaintzera

etorri zitzaion Bidaniara. 

Ontzi Fabrikaren azken etapa Puentek jarri zuen

martxan: Pocelanas de Vidania. Hasieran inbertsio oso

handiak egin behar izan zituen, hamar urtez itxita egon

zelako, baina oso etapa laburra izan zuen fabrikak,

1966an ireki eta 1968an itxi zituen ateak, behin betiko. 

Herriko langileak eta emakumeak

Fabrikak ateak ireki zituen bakoitzean herriko langi-

leak izan zituen. Gazteak ziren guztiak, eta baserrita-

rrak; eta tartean emakume asko. Neska gazte askok

egin zuen lana bertan. Normalean, eskola bukatu eta

14-16 urterekin hasten ziren lanean. Bidaniak bazuen

berezitasuna, ordea, eta askok lehendabiziko lana

Ontzi Fabrikan izan zuten. Normalean neskametzara

joaten ziren, eta bidaniarrek bi aukera izan zituzten:

neskame joan edo Ontzi Fabrikan hasi. 

Emakumeek normaltzat ikusten zuten Ontzi Fabri-

kara lanera joatea. Eskolan ere, besteak beste, pinta-

tzen ikasten zuten. Fabrikan ere hori zuten lanetako

bat, pintatzea. Asko baloratzen zen emakumeek egi-

ten zuten lana. Ateratzen zuten azken pieza emaku-

meek egindako lanarengatik izaten zen. Libre uzten

zieten pintatzen, ez zieten agintzen zer eta nola pin-

tatu. Ez zuten jarraitu beharreko modelo bat. Askata-

suna zuten, eta beraien sormena baliatzen zuten.

Garai hartan emakumeentzat «aproposak» ziren

lanak ematen zitzaizkien; generoen arabera oso ba-

natuta egoten ziren lanpostuak.

Labea, bakarrenetakoa

Penintsularen iparraldeko labe bakarrenetako bat da.

Oso berezia da. 50. hamarkadan eraikia izan zen, Li-

mogeseko tradiziotik ekarria. XX. mende hasieran

hasi ziren eraikitzen Limogesen. Botila forma dute

labe horiek; beheko solairuan buztinaren lehen erre-

tzea egiten zen, eta labearen goiko aldean jada pie-

zak beiratutakoan. Bi erretzeak normalean aparte jo-

aten ziren, tenperatura ezberdina behar zutelako. XX.

mende hasieran labe batean bi piezak bateratzea lor-

tu zuten, lanerako denbora eta dirua aurreztuz. 

Labe mota hau Limogesen XX. mende hasiera egi-

ten hasi baziren ere, 50. hamarkada arte iraun zuen.

Bidania salbuespena da, hain justu, hamarkada ho-

rren amaieran eraiki baitzen. Ikatzez hornitzen zen la-

bea, eta ia 48 ordu martxan egoten zen; denbora

guztian ikatza eman eta eman, mila eta hirurehun bat

graduan mantendu ahal izateko.

B
idania-Goiazko Udala aurreko legegintzaldi-

tik hasia zen herriko historia arakatu nahian.

«Zerbait egin nahi genuen, baina ez gene-

kien zerekin hasi», kontatu du Agurtzane Zelaia alka-

teak. Legealdi honetan, ordea, gaia serio hartu zuten,

eta herriko historia jasotzen hasteko eseri ziren. 

«Bueltak ematen hasi ginen, eta egia esan oso az-

kar erabaki genuen. Ontzi Fabrikako kontua atera

zen. Ia erorita dagoen eraikina da», dio Zelaiak. He-

rriari erabat lotutako fabrika izan zen. «Adinekoak

doazen neurrian testigantzak galtzen ari gara», azpi-

marratu du alkateak.

Jakitun ziren ontzi fabrikaren gaineko unibertsita-

teko graduondokoa egina zuen neska bat bazela,

Edurne Agirrezabala, eta mezu elektroniko bidez jarri

ziren berarekin harremanetan.  

Bidaniako Ontzi Fabrikaren historia jasotzen duen

liburua eta dokumentala egin ditu udalak. Zelaiak

argi utzi du udalak bakarrik ezingo zuela egin, eta es-

kertua agertu da lan horretan aritu diren guztiekin.  

Herritarren parte hartzea handia izan dela adierazi

du, «jo ditugun ate guztietan prest agertu dira», dio.

«Gustura gaude», gaineratu du. Herriko langileez

gain, jabe ezberdi-

nak ere izan ditu fa-

brikak, eta guztien

parte hartzea lortuta

«oso pozik» agertu

da Zelaia. Testigan-

tza mordoa jaso di-

tuzte: «Izugarrizko

ilusioarekin gaude, eta oraindik neronek ere ez dut

ikusi dokumentala, eta gogo handiarekin nago. Herri-

ko jende asko grabaketetan-eta egon da, eta ilusioa-

rekin gaude». 

Herriari eta herriaren historiari begira lan baliotsua

egin dutelakoan da herriko alkatea. Historia jasotzean

testigantza garrantzitsuak jaso dituzte: «Guk espero

genuen baino hanka gehiago batzen ditu, eta gure he-

rriak duen historiaren zati bat hor jasota geratuko da».

Aurkikuntza politak ere egin dituztela esan du Ze-

laiak, eta esaterako, gogora ekarri du Bidania-Goiatz

moduko herri txiki batean, emakumeak baserritik en-

presara atera zirela lanera.

Eliza baliatuko dute aurkezpena egiteko, bihar,

17:30ean. Agur hitz batzuk egin ostean, dokumentala

ikusteko aukera izango da. Ia ordu eta erdiko iraupe-

na izango du, eta herritarrak gerturatzea espero

dute. Aurkezpen ekitaldira joaten diren guztiei libu-

rua eta dokumentala banatuko dizkiete, doan. Eta

aurkezpenera joaten ez direnek udaletxean jasotze-

ko aukera izango dute. «Herriko etxe guztietan ale

bana egotea behintzat gustatuko litzaiguke, ondo-

rengoei ere erakutsi ahal izateko». 

Guzti hau egin ahal izateko Gipuzkoako Foru Al-

dundiaren diru laguntza jaso du Bidania-Goiazko

Udalak, eta gainerakoa udalak berak jarri du.

Bukatzeko, Zelaiak bereziki eskerrak eman nahi

izan dizkie Iban Urdapilleta eta Josu Eskibeli egin du-

ten «lan guztiagatik», eta baita Edurne Agirrezabalari

ere, «asko ikasi dugulako berarekin, guk ideiarik ez

geneukanean». 

Liburu eta dokumental
bidez jaso du Bidania-
Goiazko Udalak Ontzi
Fabrikaren bueltako
historia, eta bihar

emango ditu ezagutzera
herritarren aurrean 

AURKEZPENA
BIHAR, OTSAILAK 5

17:30. BIDANIAKO ONTZI
FABRIKA LIBURUAREN ETA
DOKUMENTALAREN 
AURKEZPENA, ELIZAN, 
HERRITARRENTZAT.

Ondorengoentzat
historia 
zati bat 

«Herritarrei balioa eman
nahi genien, eta beraien
esperientziak jaso»
IBAN URDAPILLETA ETA EDURNE AGIRREZABALA 
PROIEKTUAREN EGILEAK

‘Bidaniako Ontzi Fabrika’ liburua eta dokumentala 
argitaratu ditu Bidania-Goiazko Udalak, eta 2019az 
geroztik lan horretan aritu dira Edurne Agirrezabala 
historialari zizurkildarra eta Iban Urdapilleta herritarra.

E. Maiz Bidania-Goiatz

2019. urtean hasi ziren elkartu eta proiektuari forma

ematen, beste batzuen artean, Iban Urdapilleta herri-

tarra eta Edurne Agirrezabala historialaria. Pandemia

tarteko atzeratu egin zitzaien lana. 2020ko irailean

hasi ziren berriz lanean, eta duela gutxi arte aritu dira.  

Iban, zergatik aukeratu zenuten Ontzi Fabrika?

Iban Urdapilleta. Herritar bezala betidanik ezagutu
dugu fabrika hori hor abandonatuta, eta erdi erorita.

Umetan joateko ohitura bagenuen, eta barruan bazi-

ren pieza ezberdinak... Ez genekien, ordea, gauza

handirik. Hautsontziak, gatzontziak,... ikusten geni-

tuen, baina historia guzti hau zegoenik ez nekien. Ez

dakit nola, Edurneren lana topatu genuen Interneten.

Egia da herriaren historiarekin zerbait egin nahi ge-

nuela, eta Edurneren lana ikustera iritsi ginen. Horri ti-

raka hasi eta berarekin kontaktuan jarri ginen. Alderdi

asko ukitzen zituelako proiektua lantzea erabaki zen;

herriko historia da, baina baita Gipuzkoako historia

ere, eta Euskal Herrikoa ere bada. Artista ezberdin as-

kok parte hartu dute, pieza bereziak egiten zituzten,

eta emakumeek bertan lan egiten zuten. Neska gazte-

ek soldata bat eramaten zuten etxera, eta garai harta-

rako oso arraroa zen. Puntu interesgarriak zituen, eta

hortik tiraka hasi ginen proiektuarekin.

Eta, Edurne, zure kasuan, nola jaso zenuen bidania-

goiaztarren gonbita?

Edurne Agirrezabala. Niretzat ametsa izan zen. Histo-

riako ikasketak egin nituen, eta lan hori nire gradu

amaierako lana izan zen. Ollerias museoaren lagun-

tzarekin hasi nintzen gai honi buruz ikertzen, eta gra-

du amaiera egin nuen. Oso gustura geratu nintzen.

Eta plazer bat izan da Bidania-Goiazko Udalak nire-

kin kontatu izana. Ollerias museoko Blanka Gomez

de Seguraren bidez jakin nuen Tolosaldean bazela

portzelana fabrika bat. Ez nuen sekula entzun, eta

buruan izan nuen eta interesa piztu zidan. Baina Bi-

dania-Goiatzera etortzen nintzen, eta ez nuen inon

ikusten fabrika.

Behin proiektua martxan jartzea erabakita zein izan

zen lanerako bidea?

Agirrezabala. Interes ezberdinak genituen, ez Ontzi
Fabrika bakarrik, baizik eta gizarte mailan, herriko

historia, emakumeen historia, 36ko gerra, frankis-

moa... arlo ezberdinak daude. Horiek ase nahi geni-

tuen. Garbi genuena da dibulgatzailea izan behar

zuela. Herritarrentzat den proiektua izan behar zuen

eta formatua pentsatu genuen. Liburu batean pen-

tsatu genuen, baina gustura irakurtzeko modukoa

behar zuen izan. Herritarrek parte

hartzea zenez helburua, dokumenta-

la egitea pentsatu zen herritarren

testigantzak jasoz eta proiektatuz.

Guk historia idatzi dezakegu, baina

interesgarriena beraiek beraien bizi-

penak kontatzea da, eta horiek ez

galtzea.

Urdapilleta. Bertan lan egiten zutenak
orain daude kontatzeko moduan. 60-70 urte bitarte-

ra dituzte gutxi gorabehera, eta bada 98 urteko ema-

kume bat ere bertan lan egin zuena. Belaunaldi hori

orain dago kontatzeko moduan, eta hori aprobetxatu

nahi genuen. Historiak erreala izan behar du, eta pa-

per eta dokumentazioetatik atera ditugu, baina bes-

te zati batean herritarrei balioa eman nahi genien, eta

beraien esperientziak jasoz osatu. Historia ondo

dago, baina norberak bizi duen hori askotan garran-

tzitsuagoa da bai libururako eta baita dokumentale-

rako ere.

Informazio guztia bildu eta forma eman behar zaio

guztiari. Nolako esperientzia izan da?

Agirrezabala. Askotan testu historikoak irakurri, artxi-
boetara joan eta guztia modu astun batean idazteko

joera dugu. Historialari moduan, niretzat iturri ezber-

dinak erabiliz, lehendabizi, ahalik eta informazio

gehiena bateratu bai, baina erronka edo zailena nola

aurkeztu izan da. Modu erakargarri batean aurkeztea

zen helburua, interesa pizteko eta beraientzat inte-

resgarri izateko; niretzat erronkarik handiena hori

izan da.

Hilabeteetako lana izango zen,

ezta?

Urdapilleta. Iturrien azterketa, artxi-
boen lanketa,... hori guztia Edurnek

egin zuen, eta niri dagoeneko dena

landuta eta finduta iritsi zitzaidan;

beharrezko guztia bananduta zego-

en. Asko erraztu zuen lana horrek.

Euskal Herria mailako artxiboak eta

artxibo pribatuak ere aztertu ditu.

Lotura duten zenbait lagunek eman-

dako artxibo pribatuak ere lantzeko

aukera izan dugu. Zenbait kasutan ho-

rrek ere lagundu digu. Kontuan izan

behar dugu gerra egon zela tartean,

eta erakunde publikoetan ez daude

zenbait artxibo.

Agirrezabala. Herritar bat inplikatuta
egonda, beti ere, errazagoa da doku-

mentu horiek lortzea. Familia batera ni

joan, eta 36ko gerrako eta frankismo garaiko doku-

mentuak eskatzean, lehendabiziko erreakzioa, oro-

korrean, zertarako behar dituzu edo oztopoak jar-

tzea izaten da. Herritar bat inplikatua dagoela ikus-

ten dutenean, eta gai hauek jorratuko direla, eta

elkarrizketa grabatzera animatuko zara esatean, ho-

rrekin, uste dut partaidetza zuzenki bultzatu dela.

Urdapilleta. Onartu behar dugu eskatu dugun guztia
eman egin digutela. Ezezkorik ez dugu jaso. Bai fami-

lien aldetik, eta baita langileen aldetik ere, guztiak ani-

matu dira grabatzera. Alde horretatik eskertu beha-

rrean gaude. Izan dugun erantzuna oso ona izan da.

Protagonistei eman diezue garrantzia. Espero ze-

nuten hainbesteko materiala jasotzea?

Agirrezabala. Nik ez.
Urdapilleta. Herritar bat edo protagonista bat graba-
tzera ekartzen genuenean ni harrituta geratzen nin-

tzen zenbat hitz egiten zuten. Bataz beste bakoitzak

hiru ordu laurden edo ordu batez hitz egin zuen. Ka-

mera aurrean eserita jarri, bi kamera, bi foku, Edurne

aurrean galderak egiten eta beste hiru lagun atzean,

eta lasai-lasai hitz egiten zuten. Ho-

rrek egia esan harritu egin ninduen.

Gehienak beraien bizipenak ziren, alde

horretatik, hitz egitea errazagoa da. 

Agirrezabala. Baina horiek dira interes-
garrienak. Historiari ñabardura ezber-

dina horrek ematen dio. Anekdota

pertsonalek asko aberastu dute lana.

Urdapilleta. Guk garrantzi gehiena horri
eman diogu. Bestelako gauzak ere esa-

ten zituzten, baina guk ez diogu beste-

lako garrantzirik eman, eta ez genuen

«Plazer bat 
izan da 
Bidania-Goiazko
Udalak nirekin
kontatu izana»
EDURNE
AGIRREZABALA

«Protagonista
bat grabatzera
ekartzean
harrituta
geratzen nintzen
zenbat hitz
egiten zuten»
IBAN URDAPILLETA

horretan sartu nahi. Guk argi genuen Ontzi Fabrika

zela helburua eta erdigunean zegoena, eta hori landu

nahi genuen. Horrek asko lagundu digu egin nahi ge-

nuena egiteko eta informazioa lortzeko. Ontzi Fabrika

hartuta gaitzat askoz ere errazagoa izan da informa-

zioa lortzea, eta jendeak ematea ere bai.

Konfiantza ematea lortu duzue.

Urdapilleta. Inguruak ere asko lagundu duela esango
nuke. Iriarte Jauregia Hotelean grabatu genuen ia

guztia. Momentu hartan itxita zegoen, eta aukera

eman ziguten. Etortzen zirenentzako luxu bat izan

zen. Hotel batean, goxo eseri, toki ona,... lana erraztu

zigun. Hotela gurea izan zen momentu horietan, eta

luxu bat izan zen bai guretzako grabatzerako orduan,

eta baita etortzen zirenentzako ere. Eskertu beharre-

an gaude.

Agirrezabala. Protagonistak izan dira parte sendoena,
baina hainbat teknikari edo aditurekin ere kontatu

dugu. Beraien iritzia eta gaiarekiko beraien ikuspun-

tua ere jaso ditugu, eta beste gorputz bat ematen dio

proiektuari.

Urdapilleta. Langileak ziren protagonista, baina baita
jabe haien familiakoak ere. Garai haietako jabeak hil-

da daude, eta haien biloba edo semeek ere parte har-

tu dute. Guztiak laguntzeko prest agertu dira.

Agirrezabala. Sentsibilitate handiarekin tratatu da, eta
ez da inongo momentutan inor seinalatzea izan hel-

buru.

Bihar aurkeztuko diezue herritarrei. Merezi izan du

lan guztia egiteak?

Agirrezabala. Lan asko egin dugu, baina merezi izan

du. Lortu dugun proiektua polita dela esango nuke.

Desberdina da, baina aldi berean aberasgarria. 

Urdapilleta. Dudarik gabe merezi izan du. Uste dut lan

honekin herriak ere ikusiko duela bere historia nondik

datorren, eta ikusi eta irakurtzera animatuko nituzke.  

Ibaikadak
TABU
Polinesiako hitza da; «sakratua» esan nahi du. Badirudi Cook kapitainak sarrarazi zuela ingelesean, eta handik

hedatu zela beste hizkuntzetara. Zenbait ekintza egitea, zenbait hitz esatea eta zenbait objektu erabiltzea de-

bekatzen duen arau erlijiosoa da tabua. Horietan, magia moduko bat dago; norbaitek tabua hausten badu, in-

dar ikusezinek zoritxarrak ekarriko dizkiote berari eta berarekin bizi direnei, eta batzuetan herri osoari ere bai.

Erlijiotik sorturiko debekuak izan ohi dira beti: ez dago ukitzerik errituetan erabiltzen den irudi, kutun edo beste

zerik; ez dago ukitzerik erlijio-gizonik; ez dago errege nahiz azti edo apaizik hiltzerik; gainera, objektu edo ani-

malia tabuaren izenik ere ez da esan behar; esanez gero, deitu egiten zaiola uste baita. Tabu den hitzaren or-

dezko denari noa esaten zaio polinesieraz. Euskaltzaindia.

A hoa gorantz begira jarri eta begiak ilusioz

hitz eginez aritzea da irribarra. Ekintza xu-

mea da, baina indar berezia duena. Bi urte

luze hauetan, irribarrak ikusezin bilakatu diren ga-

raietan, ohartu gara honetaz. Ez zuen nahikoa biru-

sak gure harremanetarako grina oztopatzeaz, eta

gure jarrerarik interesgarrienetarikoa ere tapatu di-

gute. Eta bai, zenbat galtzen duten aurpegiek irriba-

rrea estalita!

Guztiak ez dira positiboak, ordea. Badaude bes-

telako irribarreak ere: ironikoak, tristeak, gaizto-

ak… baina salbuespenak salbuespen, irribarra

gehienek atmosfera berezia sortzen dute, edo, guk

sortzen dugu gure jarrerarekin. Zuk, zenbat irribar

egiten dituzu egunean? Ba tamainako giroa sor-

tzen duzu.

Irribarra sortzen du hazia lurrari eman eta landare

bilakatzen dela ikusteak. Natura sentitzen dugunean,

nahi gabe ateratzen zaigu irribarra barrutik. Irribarra,

gure haurrek Euskal Herria maite dutela ikusteak. Irri-

barra ere, oso urrundik etorrita, ikastolara etorri be-

rritan irribarraren bidez elkar komunikatzeak. Izan

ere, irribarrak badu hitz egin gabe hitz egiteko gaita-

suna. Irribarra hizkuntza mota bat da, zuzenean gor-

putzaren barreneraino iristen dena. Eta hala, hamaika

irribarra gehiago…

Irribarraren garrantziaz jakitun, Kilometroak festak

Infinitu irribarra ekimena jarri du martxan, euskara

eta Euskal Herriaren aldeko irribarra guztiak bildu eta

mapa batean kokatzeko asmoz. Irribarraren indarra

erakutsi eta bultzatu nahi dugu, keinu batetik harago

eragina duen ekintza moduan. 

Irribarra hori baita: jarrera bat, mundua ikusteko

modua. Irribarra bizipoza baita, bizitza miazkatu eta

hozkatzeko gogoa. Eta zu, animatuko al zara gurekin

irribarra egitera? 

JOSU OZAITA 
KMK 

KOORDINAZIOA

Zaindu 
‘irribarra’ hori

U rtarrilak agur esan digu, eta ez didazue

ukatuko aurtengo negua negu izan dela

aroaren lehenbiziko herenean. Urte be-

rria hasi aurretik egindako promesak

atzean utzi ditugu. Iaz baino bizitza osasuntsuago, la-

saiago, alaiago, zoriontsuago… izateko gure ohiturak

aldatzeko hartu genituen konpromisoak betetzeko ez

gara gai izan. Zer egingo diogu? Horrelakoak gara,

eta giroak ere ez digu lagundu. Gaudenean eusten

badiogu, gaitzerdi! Udaberrian, akaso...

Otsailean sartu gara, baina ez da gure otsaila. Geure buruaz eta besteenaz

barre egiteko eta ordena hankaz gora jartzeko aukerarik ez dugu aurten ere.

Hil honetako inauteriak, edo bertan behera, edo modu kontrolatuan ospatuko

ditugu eskualdean eta inguruetan. Modu kontrolatuan, baina, ez dira inaute-

riak; deskafeinatua kafea ez den gisan, edota gaingabetua esne ez den gisan,

nahiz eta guk hala izendatu. Datorren urtean... 

Eta ez esan ordena hankaz gora jartzeko gogorik ez duzuela, arren! Zuen

begiek, neureek bezala, salatzen zaituztete, telebistan Eusko Jaurlaritzako

ordezkariak agertzen diren aldiro. Bada, aurten ere ez dugu izango ordena al-

datzeko aukerarik. «Aukera» diot, horixe baita dugun bakarra, ilusioa edo

itxaropen apur bat. Udal eta foru hauteskundeak datorren urteko maiatzean

izango dira, eta Eusko Legebiltzarrekoak 2024an. Ordurako…

Bete gabeko promesekin, ospatu gabeko inauteriekin eta egungo ordena-

rekin jarraitu beharko dugu, beraz, beste urtebetez, eguneroko bizitzan baka-

rrik edota bikotearekin, familiarekin eta adiskide eta lagunekin partekatzen

ditugun une ahaztezinek gainerakoa samurtzen lagunduko diguten espero-

an.

Bi hilabete falta dira udaberria iristeko. Luzetsi diot neguari.

Luzetsita

Otsailean sartu
gara, baina ez
da gure
otsaila. Geure
buruaz eta
besteenaz
barre egiteko
eta ordena
hankaz gora
jartzeko 
aukerarik 
ez dugu 
aurten ere.

KOLDO ALDABE
KAZETARIA

a020_ataria_Maquetación 1  2022/02/01  17:41  Página 1



IRITZIA

21

F aktoria irrati saioa en-

tzuten ari nintzela,

otsaila katu hila beza-

la ere ezaguna dela jakin

nuen. Aspaldidanik utzi diogu

otsailari izena ematen zioten

uluak entzuteari, baina, hala ere, entzun ahal izaten

ditugu araldian dauden katemeen marraka etsiak

bezain lohiak. Antza denez, egunsentiko argia bi mi-

nutuz luzatzea nahikoa da katemeek euren neurriga-

beko desirak lau haizeetara lotsarik gabe

askatzen hasteko. Lizunki plazer erotikora ematen

dira euren desira bete nahian. Aktibazio organiko

hori egun batzuetan luzatzen da eta urtean bizpahi-

ru aldiz gertatzen da. Berdin zaie non, norekin, nola…

kontua da desirak esnatutako sena

haragikoienak asetzeko prest daudela, kosta hala

kosta. Kapazak dira egunak etxetik kanpo emateko,

janik gabe, urik gabe… abentura hedonista horretan

erabat murgiltzen dira eta ez dira etxeko babesera

itzultzen harik eta asetzen diren arte.

Deigarria egiten zait animalien beroaldietarako,

emeen beroaldietarako hobeto esanda, ze hiztegi

oparoa eta naturala dugun: behorra eta astoa iel; ar-

dia arkara; txakurra alta… Zenbat hitz emeen erre-

produkzio aldia izendatzeko; izan ere, emeen plaze-

rerako sena eta gaitasuna, ugalketa ikuspegitik hartu

izan da betidanik.

Emeen, emakumeen, desira eta gogoa ezkutatu,

zigortu eta mutilatu dela ez didazue zalantzan jarri-

ko. Munduan zehar horren isla diren ohitura, lege, eta

beste hainbeste aberrazio mantendu egiten dira.

Zergatik? Beldurraren eta ukazioaren bitartez kon-

trola mantentzeko, zertarako bestela. 

Munduko mapa esku artean hartu eta errepresio

eta dominazio horien eredu ezberdinetatik fluktua-

tu dezakegu: emakumeen sexualitatea ukatzen du-

tenak, emakumea erreprodukzio biltegi gisa kontsi-

deratzen dituztenak, objektu eta hipersexualizazio

ereduak sustatzen dituztenak… Desioa eta plazere-

rako gaitasunik gabeko Ama Birjinak edota urdan-

gak. 

Aurreko egunean, klasean nengoela, deigarria

egin zitzaidan algaraka zebilen ikasle talde bat, de-

nak neskak esan beharra dago. Hurbildu nintzenean

haietako batek eskuetan zeraman objektu bat eraku-

tsi nahi izan zidan. Marka komertzial ezaguneko dil-

do, birbadore eta satisfayer (dena batera) funtzioak

betetzen zuen diseinuzko gailu txiki, leuna eta berde

bat esku artean jarri zidaten:

– Probatu, probatu!!!! Sentitu ahal izateko jarri esku

muturrean. 

– Haraaaaaa!!!, erantzun nuen azal leunean bibra-

zio zirraragarriak antzematean. 

Ikasle gazteak euren plazererako gailua freskota-

sunez eta naturaltasunez erakutsi zidaten, ukatzen

ez duten gorputzaz gozatzeko prest daudela age-

rian utziz, konplexurik gabe, lotsarik gabe, beldurrik

gabe. 

Bien bitartean, hau idazten ari naizela eta nire ka-

temea magalean dudala, zein dotorea den datorkit

burura. 

AMAIA KARRERA
GARCIA 

INMAKULADA
LANBIDE 

IKASTOLAKO 
IRAKASLEA

Katail

Ikasle gazteak euren plazererako gailua freskotasunez eta 
naturaltasunez erakutsi zidaten, ukatzen ez duten gorputzaz 

gozatzeko prest daudela agerian utziz, konplexurik gabe, 
lotsarik gabe, beldurrik gabe.

Ohiturei berriro
begira atzera,
ez nator oraingoan
itxaropenera,
tunelean badenez 
gozatzeko aukera.
Neurri (e)ta arauetan
batetik bestera,
poza eta COVIDa
goazen uztartzera.
Ondo pasatu denok
aurten Santa Ageda.

Santa
Ageda

Doinua Inork badakizute 

ARATZ ARZELUS 
HARITUZ-EKO KIDEA

AGENDA

dira, eta 19:00etan Izaskun 

jatetxeko aparkalekutik abiatuko

dira. Koplatan Haritz Mujika eta

Ane Zubia bertsolariak ariko dira.

LIZARTZA
HITZALDIA

19:30. Ate joka ditugun inauterien
giroan sartzeko honako hitzaldia

proposatu du Otsolarrek: 

Gipuzkoako inauterien gaur

egungo argazki bat, Maddi 

Dorronsoro antropologoaren 

eskutik, udal aretoan.

TOLOSA
ERAKUSKETA

17:30-20:30. Joseba Mercaderren

Balegur erakusketa, Aranburu 

jauregian, otsailaren 26a bitarte.

Proiektu honen izena, 

Balegur, euskarazko bi hitzen 

elkarketatik sortzen da: balea eta

egur; artelanak bi kontzeptu

hauen uztarketatik sortzen dira.

Mercaderrek egurraren bolumen

eta formekin jolasten du, 

intuizioari jarraiki. 
ANTZERKIA

20:30. Gu primer antzezlana. 

Elkarrekin ondutako laugarren an-

tzezlana dute Ramon Agirrek eta

Inazio Tolosak, eta lan honetan

Nerea Gorriti batu zaie. Leidorren.
KONTZERTUA

22:00. Urtz taldearen kontzertua.

ZIZURKIL
SANTA AGEDA

12:00. Otaño ikastetxeko ikasleak
aterako dira herrian kantatzera.

JANARI BILKETA

Tolosaldea Sahararekin 

elkartearen janari bilketa. Zizurkilgo

udal-bulegoetan, liburutegian eta

herriko ikastetxeetan egingo da 

bilketa.  Saharara bidaltzeko.

LARUNBATA
OTSAILAK 5

ASTEASU
ANTTINE EKITALDIA

Xake Txapelketa. Izen-ematea 

egunean bertan, 3 euro bakoitzak

irabazlearentzat herriko merkata-

riek eskainitako produktuak.

OSTIRALA
OTSAILAK 4

ALEGIA
SANTA AGEDA BEZPERA

18:30. Txintxarri abesbatza 
kantari Santa Ageda bezperan.

ALTZO
SANTA AGEDA BEZPERA

17:00. Altzo Azpitik abiatuta,
baserriz baserri, herrigunera.

Koruko eta bertso eskolako 

kideak kantari aterako dira.

AMASA-VILLABONA
KONTZERTUA

22:00. Sahrijai elkarteak 
antolatutako kontzertua izango

da Villabonako Aljibean: Denak

eta Lukiek. Sarrerak aurrez Ba-

sajaun liburu denda, Errotatxiki

eta Rainbow tabernetan 5 eu-

roan. Egunean bertan 8 euroan.

ANOETA
AURKEZPENA

18:00. Liburu aurkezpena Resi-

dencias. El negocio de los cui-

dados en Euskal Herria. Ahoztar

Zelaietaren eskutik, Gaztetxean.

GAZTELU
TAILERRA

16:30. Ahalduntze feminista

saioen barruan, Autoestima 

feminista tailerra izango da. 

IBARRA
SANTA AGEDA BEZPERA

18:30. Ibarrako plazan elkartuko

AGENDA

BIDANIA-GOIATZ
AURKEZPENA

Bidaniako ontzi fabrika 

proiektu multidisziplinarraren

aurkezpena. 

*Irakurri 
10-17 orrietan.
17:30. Ontzi Fabrikako material
ezberdinen erakusketa. 

17:45. Hasiera ekitaldia 
eta aurkezpena. 

18:00. Bidaniako 

Ontzi Fabrika dokumentala. 

Ondoren.
Galderen eta azalpenen txanda. 

Amaitzeko. Liburuaren eta 
dokumentalaren banaketa.

TOLOSA
DANTZA SAIOA

17:00. Dantza afrikar saioa Lurgi 
Zalakainen zuzeneko musikarekin.

Izena emateko: 

biziplaza@protonmail.com. 25 euro.

Plaza mugatuak. Box.An.
ANTZERKIA

18:00. Perez sagutxoa, Glu GLu 

teatroaren eskutik, Leidorren.
TITIRESZENA

18:30. Pinocchio lana eskainiko du

Goradaka Teatro taldeak, Topic-en.

Sei urtetik gorako haurrentzat 

gomendatutako lana da eta 

euskaraz eskainiko dute.

IGANDEA
OTSAILAK 6

BERASTEGI
LASTERKETA

10:00. Negu Trail mendi lasterketa.

ZIZURKIL
MUSIKALA

18:00. Kutsidazu bidea, Ixabel musi-

kala. Demode produkzioaren esku-

tik, Intxaur frontoian. Sarrera 3 euro

(aldez aurretik udal bulegoetan).

ASTELEHENA 
OTSAILAK 7

TOLOSA
ELKARRETARATZEA

12:00. Eskualdeko pentsionistek 
elkarretaratzea egingo dute pentsio

duinak eskatzeko, udaletxe aurrean. 

ZINEMA

SCREAM 5

Larunbata (21:30), igandea
(19:30) eta astelehena (19:00).

Tolosa, Leidor.

MAMÁ O PAPÁ

Igandea (17:00).
Tolosa, Leidor.

UNA FAMILIA FELIZ

Larunbata eta igandea
(17:00).

Amasa-Villabona, Gurea.

EN UN MUELLE DE NORMANDÍA

Larunbata (19:30 eta 22:00),
igandea (19:30) eta astelehena

(20:30).
Amasa-Villabona, Gurea.

Irati Saizar Artola

Sinpletasunaren edertasuna bilatzen ahalegindu da

Amaia Elizaran (Tolosa, 1992) dantzaria Arima izene-

ko bere azken lanean. Liam Ó Maonlaí musikari irlan-

darrarekin batera osatu du 50 minutu inguruko lana.

Bihar, Donostiako Gazteszenan egingo dute estrei-

naldia, eta bertara joan eta gozatzeko aukerarik ez

duenak, apirilaren 8an izango du aukera, Tolosako

Leidorren izango baitira. 

Geroz eta denbora gutxiago falta da. Ondo zaude?

Pieza berria da eta urduri nago, ez gehiegi, baina beti

dago puntu hori hor. Nekatuta ere banago, baina po-

zez aldi berean. 

«Bidea beti berdina da,
baina bide hori egiteko
modua beti desberdina»

AMAIA ELIZARAN
DANTZARIA ETA KOREOGRAFOA

Liam Ó Maonlaí musikari irlandarrekin batera, 
‘Arima’ pieza berria estreinatuko du, bihar dantzari tolosarrak,

Donostiako Gazteszena aretoan, 19:30ean. 

Noiztik ari zara pieza honekin lanean?

Galwayen (Irlanda) izan nintzen 2020an, proiektu

batean, Etxepare euskal institutuari esker. Hainbat

artista elkartu ginen pieza berri bat sortzeko, eta ber-

tan ezagutu nuen nire kolaboratzailea den Liam Ó

Maonlaí. Hor sortu zen gure lehen konexioa eta ordu-

tik lanean ibili naiz, diru laguntzak eskatzen, dosie-

rrak idazten eta proiektuari bueltak ematen. Pasa

den azaroan, Liam Tolosara ekartzea lortu nuen, eta

azarotik ona geratu gabe ibili gara. 

Nolako pieza sortu duzu?

Oraingo honetan pieza luze bat sortu dut. Egin ditu-

dan sei piezatatik lau motzak dira,

kalerako direlako, baina duela bi

urte beste pauso bat eman nuen,

MAR lanarekin, eta oraingo hone-

tan ere pieza luzea sortu dugu, zu-

zeneko musikarekin, pianoarekin,

ahotsarekin, harparekin, flautarekin

eta mugimenduarekin. 

Sinpletasunaren edertasuna alda-

rrikatzen duzu pieza horretan. 

Dantzari buruz interesatzen zaida-

na da, egoera fisiko edo emozional

batera iristea, formari begiratu

gabe. Hau da, formara iristea emo-

zioetatik, ez formatik emoziora.

Abiapuntu horretatik hasita, sinpletasun horretara

iristen gara, gauzarik garrantzitsuenetara, eta gero

hortik sortzen da gainerakoa. 

Zer da sinpletasuna dantza garaikidean?

Alde batetik, mugimendua efizientea izatea da,

apaingarri gehiegi gabe, eta bestetik, egiten dudan

guztia zerbaitengatik eta zerbaitetarako izatea. Hau

da, mugimendua gordina izatea, ez pentsatzea mugi-

mendu politak egingo ditudala, baizik eta gordinta-

sun horretatik forma ematea. 

Teknika bereziren bat erabili duzu kasu honetan?

Argi geneukan ez genuela hasieratik pieza gehiegi

finkatu nahi. Ez dago koreografiatuta, inprobisazioa

da, bai musika aldetik eta baita dantza aldetik ere. Ez

da izango, ordea, Liam eta biok oholtza gainean zer

egin ez dakigula geratuko garela. Oso estruktura ar-

gia dauka, beti atmosfera musikal berdinetatik pasa-

tzen gara, beti emozio berdinetatik pasatzen gara.

Bidea beti berdina da, baina bide hori egiteko modua

beti desberdina da, hau da, pausoak edo nota musi-

kalak desberdinak dira. 

Eta sortze prozesua, beraz, erraza izan da?

Oso erraza, bai. Liamekin lan egitea halaxe delako.

Biok daukagun lan egiteko modua berbera da: inpro-

bisaziotik abiatuta, bioi gustatzen zaigu ideia finkorik

ez izatea. Estudioan jartzen gara, bera musika jotzen

hasten da, ni mugimendua bilatzen, eta sortzen den

horretatik aurkitzen dugu pieza zer izan daitekeen.

Ez da bion arteko elkarrizketa askorik egon, hitzez-

koa behintzat, bai ordea musika eta mugimenduare-

kin. Oso erraz egin dugu sortzearena, gutxika sortu

den pieza izan da. 

Eta noiz erabakitzen duzu, azken bertsioa izan dai-

tekeela?

Estruktura finkatuta dago, baina egunero zerbait be-

rria aurkitzen dugu, eta segur aski, estreinaldia eta

gero dauzkagun emanaldietan zerbait berria aurkitu-

ko dugu, eta azkenean, ibilbidearekin pieza borobil-

tzen joango da. Berezia da, ez garelako aspertuko

eta biok oso adi egon beharko dugulako, elkarri arre-

ta jarriz. Lan oso freskoa da, ez delako beti berdina

izango. Eta horrek emozioa sortzen du.

Hori dantzari bakarra izateak eta musikari bakarra

izateak ere erraztuko du. 

Horregatik da hain desberdina nire aurreko piezatik.

MAR pieza, 2019an estreinatu genuena, matematikoa

bihurtu zen: bi dantzari eta musikari bat ginen. Nahiz

eta inprobisaziotik hasi, bi lagun izate horrekin oso

matematikoa egin zitzaidan, eta nik zehaztasun ho-

rrekin sufritu egiten dut. Oraingo honetan, disfrutatu

egin nahi dut, inprobisazioa asko gustatzen zait, ba-

rrena husten dut. 

Egunero ibiliko zara mugimenduan eta dantzan.

Baina bestela ere gorputza prestatzen duzu?

Nire entrenamendua yogari eta arnasketei oso lotuta

dago eta nire errutina daukat gorputza zaintzeko eta

burua ere ondo mantentzeko. Azken boladan, gaine-

ra, egunak oso goiz hasi eta oso berandu amaitzen

ditut eta ez daukat gustatuko litzaidakeen denbora

hori, baina lortzen dut behintzat hamar minutu nire-

tzat hartzea. Liamekin estudioan nagoenean, goize-

tan, arnasketak egiteko tartetxoa hartzen dugu eta

gero hasten dugu eguna. 

Lehen aldia izango da Liam Ó Maonlaí musikari ir-

landarrarekin batera arituko zarena. Nor da bera?

Izugarrizko musikaria da. Gogoan dut Galwayen

geundela, Connemaran, eta bazkaloste batean, pia-

noa jotzen hasi zela, eta ni ere mugimenduarekin in-

probisatzen hasi nintzen, eta berezko magia sortu

genuen momentu horretan. Elkarrekin lanean jarrai-

tzeko gogoarekin geratu ginen, eta hortik aurrera

bere lana ezagutzen hasi nintzen, bere musikaz eta

bere ibilbideaz informatzen, eta konturatu nintzen

edozer gauzarekin magia egiten duela. Bere musikak

daukan presentziak eta energiak eraman egiten zai-

tu. 

Zer eskaintzen dio Liamek piezari?

Dena. Bera gabe ez zen Arima existituko, eta COVID-

19a gabe ere ez zen existituko. Izan ere, Connemara-

ko proiektuan COVID-19agatik baja bat izan genuen

artista batekin, eta Liam sartu zen bere ordez. Beraz,

azken momentuko kontu bat izan zen, eta bi urte

pasa dira dagoeneko. 

Zein musika estilotan mugitzen da?

Irlandako folkaren bueltan hasi zuen bere ibilbidea,

baina bera Irlandan rock star bat ere bada: Hothouse

Flowers taldeko abeslaria da. Alderdi ezberdinak

dauzka, eta Arima-n ez daude denak. Ez da bakarrik

folka, atmosfera ezberdinak sortzen ditu, eta musi-

kalki kolore oso desberdinak daude. 

Izan ere, dantza musikarik gabe...

Oinarria musika da, baina jarraitzen dut pentsatzen

isiltasun momentu horiek oso beharrezkoak direla,

bai mugimendu aldetik eta baita musika aldetik ere. 

Oholtzan Liam eta zu izango zarete, baina inguruan

laguntzaile gehiago ere izan dituzu. 

Eta eskerrak laguntza izan dudan. Jantziak Xabier

Mujikak egin ditu; aurreko lan batean ere aritu zen ko-

laboratzaile bezala eta beti egon gara kontaktuan.

Dantzan nahiko espezializatuta dago eta jantzi oso

bereziak egin ditu. Maria Romero Laspiur ere ondoan

izan dugu eszenografia lantzen. Lehen aldia da bera-

rekin lan egiten ari garena. Nik bere lana jarraitzen

dut, eta hizketan hasi ginen zerbait elkarrekin egin

genezakeela ikusita. Hasiera batean kartelerako kon-

tzeptua sortu zuen, belarritako batzuk egin zizkidan

Arima izenekoak, eta hortik eskaini nion espazioa

lantzeko aukera, eta hor ari gara azken ukituekin. 

Eta kanpoko bi begirada ere izan ditut laguntzen,

Leire Otamendi eta Oihana Vesga. Azken batean,

dantzari bakarra ni naiz eta bideoarekin egiten dugu

lan. Grabatu egiten gara, ikusi egiten dugu ondoren,

eta batzuetan zaila da gauzek funtzionatzen duten

edo ez ikustea, objektibotasunetik. Horregatik, ga-

rrantzitsua izan da piezari kanpotik begiratzea, asko

lagundu digute bideratzen edota proposamen txi-

kiak egiten. 

Estreinatu baino lehen, data mordoxka bat dituzu

lotuta. 

Lehen aldia da hau gertatzen zaidana. Normalean,

dantza munduan, pieza asko estreinatu eta berehala

hiltzen dira. Laguntzak badaude lana ekoizteko, bai-

na gero inork ez ditu pieza horiek erosten, eta hor

gelditzen dira hilabete edota urteetako lanak. Pieza

batek bizi egin behar du, eta ibilbide horrekin, beste

puntu interesgarriago batera iritsi daiteke. Eta pozik

nago, nigan konfiantza jarri dutelako. Gainera, beste

poz batekin estreinatzen duzu, badakizulako ez dela

estreinaldia eta kito izango. Hurrengo lau hilabetee-

tan emanaldiak ditugu eta Liam eta biok elkarrekin

jarraituko dugu lanean, eta horrek ere motibatu egi-

ten nau. 

A
rgazkiak: ETA

N
O

W
SKI. 

ZERBITZUAK

EGU
RAL
DIA

OSTIRALA
Giro motelagoa. Goizean zehar
hodeiek zerua estaliko dute eta
eguerditik aurrera euritara joko
du. Zaparradak ahulak eta tarte-
katuak izango dira, baina nahikoa
izango da giroa trakesteko. Haize-
ak ipar-mendebaldetik orokorre-
an ahul joko du eta tenperatura
jaitsi egingo da, 12-13 gradutan
joaz goia.

LARUNBATA
Egonkortzera egingo du. Goizean
hodei ugari egongo da zeruan eta
ez da baztertzen tantaren bat edo
beste botatzea. Hala ere, eguerdi-
tik aurrera erabat ateri egongo da
eta ostarte batzuk zabalduko dira
arratsaldean zehar. Ipar-ekialdeko
haizea ibiliko da, goizean biziago.
Tenperatura jaitsi egingo da eta
ez ditu 9-10 graduak pasako.

IGANDEA
Giro lasaia. Egunean zehar ho-
deiak eta ostarteak tartekatuko
zaizkigu, non ostarteak ugariago-
ak izango diren egunaren lehen
eta azken orduetan. Erdiko ordue-
tan hodeiak ugariagoak izango
dira. Hala ere, ateri egongo da.
Ipar-haizea ibiliko zaigu, baina
tenperaturak gora egingo dute, 
11-12 gradutan joaz goia.

ASTELEHENA
Hodei dezenterekin jarraituko
dugu. Egun osoan zehar hodeiak
eta ostarteak izango ditugu, baina
une batzuetan hodeiak gailenduko
dira. Hala ere, ez da euririk espero.
Ipar-haizearen eraginpean jarraitu-
ko dugu eta tenperaturak beste
koska pare bat gora egingo du, 13-
14 gradutan joko dutelarik goia.

OTSAILAK 4, OSTIRALA
AMASA-VILLABONA
Egunekoa. Juana Maria Sanchez Alias.
Kale Berria, 34. 
943 69 11 30

OTSAILAK 5, LARUNBATA
TOLOSA
Egunekoa. Iñaki Aranburu Olarrega.
Korreo kalea, 2. 943 67 01 28.

OTSAILAK 6, IGANDEA
IBARRA
Egunekoa. Edurne Mujika Martinez.
Euskal Herria kalea, 3. 
943 67 09 15.

OTSAILAK 7, ASTELEHENA
TOLOSA
Egunekoa.
Lurdes Azpiroz Galarza.
Larramendi, 6. 943 67 51 18.

FARMAZIAK

EGUNERO GAUEKO GUARDIAKO
FARMAZIA: TOLOSA. 
LEIRE ANDRES MORANT. 
ZABALARRETA, 1. 943 67 38 49.

IKER IBARLUZEA
EGURALDI ADITUA 

ZORION 
AGURRAK

Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
15,50€

45€

51€

Atarikideek
12€
33€
38€

BABESTUTAKO EDUKIA / MONDRAGON UNIBERTSITATEA

Iraia Irazusta Mujika (Amasa-Villabona,

21 urte) Ikus-entzunezko Komunikazioa

graduko 4. maila ikasten ari da Mondra-

gon Unibertsitatean.

Definitu apur bat zeure burua. Non egin

dituzu orain arteko ikasketak? Baduzu

hobby edo zaletasunik?

Unibertsitatera heldu arteko ikasketak

Fleming Eskolan egin nituen, Villabonan.

Handik Tolosara joan nintzen batxilergoa

egitera Orixe BHIra eta orain Ikus-entzunezko Komu-

nikazioa ikasten nabil Aretxabaletan. Zaletasunei be-

gira, hainbat eta hainbat gaztek bezala, lagunekin el-

kartzea, bidaiatzea eta mendira joatea dut gustuko.

Zergatik aukeratu zenuen Ikus-entzunezko Komuni-

kazioa gradua? Eta zergatik Mondragon Unibertsi-

tatea?

Hasiera batean kazetaritza ikasketak egitea pentsatu

nuen arren, nahiko kasualitatez ate irekietara joan eta

Ikus-entzunezko gradua ikastea erabaki nuen. Ikaste-

ko metodologia ederra iruditu zitzaidan eta bane-

kien, niri egokitzen zitzaidan hezkuntza sistema iza-

nik, gustura sentituko nintzela hau ikasten. Eta orain,

gradua ia amaitu dudanean badakit erabaki ona har-

tu nuela.

Nola baloratuko zenuke orain arte bizitako espe-

rientzia?

Orain arte bizitako esperientzia oso ona izan da. Ho-

rrelako metodologia batean ikasteak aukera eta as-

katasuna ematen digu proiektuak ahalik eta profe-

sionaltasun handienarekin egin eta guk nahi dugun

modura bideratzeko. Horrela guk ere gogo gehiago-

rekin heltzen diegu proiektuei eta doku-

mentalak, film laburrak...egiten asko

disfrutatzen dugu.

Nola definituko zenuke Humanitate eta

Hezkuntza Zientzien Fakultatean jaso-

tzen duzun ikasteko metodologia?

Praktikoa eta sortzailea. Alderdi prakti-

koa lantzea beti da aberasgarria ikasle-

ontzat, are gehiago Ikus-Entzunezko

Komunikazioa bezalako gradu batean.

Gainera, lau urtetan zehar, hainbat profil ezberdin

ikasten ditugunez errazagoa da zer gustatzen zaizun

eta zer ez identifikatzea. Metodologia hau sortzaile-

tzat ere hartzen dut, batez ere gaiak ideiak… guk ga-

ratzen ditugulako eta beti gabiltzalako gauza berrien

bila. Hori horrela izanik, hausnarketari tarte handia

eskaintzen diogu, eta beti gabiltza hainbat gaien in-

guruan hausnartzen eta ideiak berreraikitzen.

Unibertsitatetik zer da gehien gustatzen zaizuna?

Unibertsitatetik gehien gustatzen zaidana sortutako

harremanak dira. Aberasgarria da Euskal Herriko

hainbat txokotatik datorren jendearekin elkartu eta

lagunak egitea. Gustura aritzen gara talde lanean el-

karrekin, baina lan hori amaitu ondoren denok batera

aisialdirako elkartzea bikaina da.

Etorkizunari buruz zeintzuk dira zure asmoak?

Oraindik ere ez dakit zer egingo dudan etorkizunean.

Laugarren maila amaitzean agian ikasten jarraituko

dut, baina oraindik ere ez dut argi. Hala ere, hemen-

dik urte batzuetara ahozko edo idatzizko komunika-

zioarekin lotura duen zerbaitetan lan egitea gustatu-

ko litzaidake.

«Gogo handiz heltzen diegu proiektuei,
eta dokumentalak eta film laburrak 
egiten asko disfrutatzen dugu»

Gure ikasleen ahotan

Iraia Irazusta Ikus-entzunezko Komunikazioa graduko ikaslea

